স্মৃতির আলপনা ঘিরে
শিক্ষাজীবন শেষে কঠোর বাস্তবতার আহবানে জীবন ও জীবিকার টানে স্ব-স্ব কর্মক্ষেত্র ও পারিবারিক জীবনে সকলে ব্যস্ত হয়ে পড়ে। বিশ্ববিদ্যালয়ের শিক্ষাজীবন জীবনের সবচাইতে (এমনকি অনেকক্ষেত্রে একমাত্র) স্বাধীন-নির্ভার সময়। এ সময়ে থাকে না শাসন, বারন কিংবা দায়িত্বের অ ি   অ

দায়িত্বের বেড়াজাল। প্রানশক্তিতে ভরপুর দীর্ঘ এ বিশ্ববিদ্যালয় জীবনে গড়ে উঠে পরম বন্ধুত্ব, শত স্মৃতি, হাজার আবেগ- ক্লাস ফাঁকি দিয়ে একসাথে চায়ের কাপ হাতে গল্প, বৈকালিক আড্ডা, উদ্দেশ্যহীন ঘুরাঘুরি, পরীক্ষার আগের রাতের লাস্ট নাইট ফাইট- টেনশন ভাগাভাগি, সেই প্রেমময় চাহনী কিংবা তাহার সাথে খুনসুটি, স্বপ্নময় রঙিন ডানাগুলি ও আরও কত কি। কর্মব্যস্ত জীবনের ডামাঢোলে সে স্মৃতি কিছুটা আবছা তো হয়ই। দীর্ঘদিন পর আয়োজিত একটা রিইউনিয়ন সে ধুলোর আস্তরন সরিয়ে ফিরিয়ে নিয়ে আসবে ভরা যৌবনের সেই প্রানোচ্ছল, স্বপ্নময়-স্বাধীন জীবন। তরতাজা করবে সোনালী অতীত, ধুলো পড়া স্মৃতিকে ঝকঝকে করে তুলে আনবে হ্রদয়ের মানসপটে। বন্ধুকে মনে হবে আরো আপন। অপরিচিত ও স্বল্পপরিচিত জন কেও মনে হবে পরম বন্ধু। বিশ্ববিদ্যালয় জীবন ফিরে আসবে সময়ের স্রোত ভেঙে। হাসির শব্দে ভরে যাবে ক্যাম্পাস। কথার মুখরে জেগে উঠবে অতীত স্মৃতি। 
বদলে যাওয়া সময়, আলাদা হয়ে যাওয়া পথ, সব এসে মিলবে হাসি আর আড্ডার উষ্ণতায়। বন্ধুত্বের সেই অমূল্য মুহূর্তগুলো আমাদের জীবনে শক্তি আর স্নিগ্ধতার স্মারক হয়ে জেগে উঠবে এই রিইউনিয়নে।
এই রিইউনিয়নে তাই শুধু স্মৃতির নয়, ভালোবাসা আর সম্পর্কেরও উদযাপন হয়ে ভাস্বর হয়ে থাকবে আগামীর জন্য। স্মৃতির আলপনা হয়ে উঠবে আরও বিস্তৃত । বন্ধুত্বের বন্ধন হবে আরো সুদৃঢ় এবং শাশ্বত।

